
CCl Ured u Sarajevu
Zmaja od Bosne br. 40
71000 SARAJEVO

Predmet: Podrska CCl za prikupljanje ambalaZznog otpada u
osnovnim 8kolama (papir i pet ambalaZa), - daje se-

Postovani,

Federalno ministarstvo okoli$a i turizma pruza podr8ku Centrima civilnih inicijativa
(CCl) koji su u pregovorima oko moguéeg projekta koji ima za cilj doprinos boljem
razumijevanju mladih ljudi za proces odvojenog prikupljanja ambalaZnog otpada (prije svega

Broj: UPI 05/2-02-19-78/20 SN
Sarajevo, 07. 08. 2020. godine

Federalno ministarstvo okoliša i turizma rješavajući po zahtjevu investitora Javno preduzeće „EKO-SEP“ d.o.o. Živinice, za izgradnju regionalne deponije za zbrinjavanje komunalnog otpada za općine Živinice, Banovići i Kladanj, temeljem čl. 68. i 71. Zakona o zaštiti okoliša (¨Službene novine Federacije BiH¨, broj: 33/03), čl. 19. i 20. Zakona o upravljanju otpadom (“Službene novine Federacije BiH” broj: 33/03 i 72/09)  te čl. 200 Zakona o upravnom postupku (¨Službene novine Federacije BiH¨, broj: 2/98 i 48/99), d o n o s i:  

R J E Š E N J E  

1. Izdaje se okolinska dozvola investitoru - Javno preduzeće „EKO-SEP“ d.o.o. Živinice za izgradnju Regionalne sanitarne deponije komunalnog otpada regije Tuzla na lokaciji „Separacija 1“ - općina Živinice sa ukupnim kapacitetom od 1.269.340 m3. 

Lokacija se nalazi u području općine Živinice, na zemljištu označenom kao dijelovi parcela k.č.broj 643/1 i 637 K.O. Odorovići, na katastarskim česticama broj: 637/2, 637/3, 643/11 i 643/12 sve k.o. Odorovići.

Predmetna lokacija buduće regionalne sanitarne deponije nalazi se u krajnjem zapadnom dijelu grada Živinice, u naseljenom mjestu Odorovići od kojeg je udaljena 1,2 km. Sa zapadne strane buduće deponije na udaljenosti 2 km protiče rijeka Oskova.

Lokacija na koju se dosada odlagala jalovina (prijašnjeg naziva odlagalište „Ježevac“) iz RMU Banovići zauzima površinu od cca 21 ha i ima mogućnost proširenja, te se sada u vlasništvu JP „Eko-Sep“ d.o.o. Živinice nalazi ukupno 21 hektar zemljišta (Izvod iz zemljišno-knjižnog uloška br. 395)

2. Pogoni i postrojenja za koje se izdaje dozvola

Regionalna sanitarna deponija komunalnog otpada regije Tuzla na lokaciji „Separacija 1“ - općina Živinic sadrži:
· ulazno - izlaznu zonu

· prostor za odlaganje otpada – radnu zonu

· prostor oko deponije

· ostale sadržaje (obrada otpadnih voda, procjednih voda, itd.)

· rezervirani prostor za buduće pogone (prostor za recikliranje, pogon za tretiranje, odvajanje sirovina i reciklažu, odvojeno skladištenje za prijem opasnog otpada iz komunalnih izvora; pogon za mehaničko-biološko tretiranje otpada). 
Regionalna sanitarna deponija komunalnog otpada regije Tuzla na lokaciji „Separacija 1“ tvore sljedeće funkcionalne cjeline (objekti, građevine, površine):

1. Upravna zgrada (oko 206 m2) sa parkiralištem za osobna vozila (oko 360 m2) i ukopanim spremnikom za ukapljeni naftni plin (oko 7 m2).
2. Reciklažno dvorište otvorenog tipa (oko 0,11 ha), sa nadstrešnicom (oko 130 m2) i betoniranom plohom (oko 190 m2).
3. Servisni centar s garažom, radionicom, prostorijama za radnike (oko 334 m2) i pripadajucim asfaltiranom platoom te parkiralištem za teretna i osobna vozila (oko 1.670

m2).
4. Cisterna za tehnološku vodu sa oknom za smještaj hidrobloka (oko 45 m2).
5. Deponija za neopasni otpad sa sistemom za prikupljanje oborinskih i procjednih voda (oko 5,85ha).
6. Prostor za recikliranje i obradu građevinskog otpada (oko 0,30 ha).
7. Rezerviranog prostora za smještaj postrojenja za obradu sanitarnih i procjednih otpadnih voda (0,025 ha).
8. Rezerviranog prostora za smještaj postrojenja za obradu i iskorištavanje deponijskog plina (oko 0,03 ha).
9. Rezerviranog prostora za smještaj postrojenja za mehaničko-biološku obradu otpada, kompostane za obradu biorazgradivog otpada, kazeta za deponiranje otpada, sortirnice otpada tetransformatorske stanice (oko 8,7 ha).
Ostali sadržaji (objekti) na deponiji:

· Stalne saobraćajnice. Uz tijelo deponije predviđa se izgradnja makadamske saobraćajnice koja je ujedno i vatrogasni pristup tijelu deponije. Širina vatrogasnog pristupa je 5,5 sa obostrano planiranom bankinom od 0,5 m.

· Privremene ceste. Da bi se osiguralo transportiranje otpada do radnog polja potrebno je izgraditi interne (privremene) ceste. 
· Promet vozila koja dovoze otpad – mora biti ograničen na lokaciji deponije u skladu s tipom vozila i njegovom brzinom. Iz tog razloga prometni znakovi će biti postavljeni na mjesta gdje je to neophodno.
· Snabdjevanje vodom osigurana je iz cisterne (koja se nalazi ispod zemlje) preko hidrobloka.
· Snabdjevanje elektricnom energijom predviđena je spojem na elektroagregat.
· Uređaj za pročišćavanje otpadnih voda – služi za potrebe pročišćavanja otpadnih voda koje će nastajati na lokaciji regionalne sanitarne deponije; predviđena je izgradnja uređaja za pročišćavanje otpadnih voda u III. fazi.
· Baklja za spaljivanje odlagališnog plina – služi za spaljivanje deponijskog plina kako bi se zaštitio okoliš ali i zdravlje ljudi od nekontrolirane emisije deponijskog plina.

Spaljivanjem odlagališnog plina na baklji neće nastajati štetni produkti sagorjevanja s obzirom da se radi o tipskim bakljama koje propisuje Direktiva EU sa svim mjerama zaštite okoliša. Baklja će se izgraditi na lokaciji nakon 5 godina rada deponije

· Prostor za obradu građevinskog otpada – realizirao bi se na dijelu lokacije i služio bi za prihvat i obradu građevinskog otpada. Na lokaciju regionalne sanitarne deponije zaprimale bi se sljedeće vrste otpadnog materijala: beton, armirani beton, kamen, asfalt, cigla, crijep i žbuka. Neće se zaprimati sljedeći otpad: miješani građevinski otpad, građevinska stolarija, keramičke pločice, iskop zemlje i dr. Na lokaciji je moguće koristiti mobilnu drobilicu. Vrsta i kapacitet ovisit će o vrsti materijala koji se obrađuje

· Zeleni pojas. Služi za odvajanje deponije od ostalog prostora. Uz obod deponije se sadi mlado drveće i grmlje, a tlo je zatravnjeno. Drveće i travu treba zasaditi i posijati i po zatvorenim dijelovima deponije.

· Sistem za proizvodnju električne energije iz deponijskog plina (faza 4).
3. Opis aktivnosti za koje se izdaje dozvola
U regionalnoj deponiji krutog komunalnog otpada vršiti će se prihvat komunalnog i manjih količina neopasnog proizvodnog otpada preko mreže organiziranog sakupljanja na obližnjim područjima. U regionalnoj deponiji krutog komunalnog otpada se odvijaju različite aktivnosti vezane za obradu otpada prije njegovog konačnog odlaganja na odlagalištu neopasnog otpada, koje uključuju:

· prihvat i obradu sortiranog ili nesortiranog otpada,
· prihvat i skladištenje otpada koji se može ponovo upotrijebiti ili reciklirati,
· prihvat, privremeno skladištenje i daljnja predaja opasnog otpada iz domaćinstava,
·  prihvat, privremeno skladištenje i distribucija otpada koji se može koristiti u druge svrhe, 

· odlaganje obrađenog otpada.
Regionalnoj deponiji krutog komunalnog otpada ima obavezu zbrinjavati neopasni otpad iz kategorije 20 Pravilnika o kategorijama otpada sa listama (“Službene novine Federacije BiH, broj: 19/05), dok će se ostali neopasni otpad (prvenstveno neopasni proizvodni otpad), zbrinjavati u sklopu regionalne deponije krutog komunalnog otpada ukoliko za to ne postoji nikakvo drugo okolišno prihvatljivo rješenje (odlagalište inertnog otpada, adekvatno odlaganje u krugu proizvodnih kapaciteta i sl.).

Odvojeno će se prikupljati:

· Papir i karton svih vrsta, uključujući otpadnu papirnu ambalažu,

· Staklo svih veličina i oblika, uključujući otpadnu ambalažu od stakla,

· Plastika, uključujući otpadnu ambalažu od plastike ili sličnog materijala,

· Metalni otpad,

· Drvo, uključujući otpadnu ambalažu od drveta,

· Tekstil,

· Komadni otpad,

· Odjeća,

· Zeleni otpad i

· Građevinski otpad.
4. Tehnologija sanitarnog deponiranja na regionalnoj deponiji krutog komunalnog otpada

Tehnologija odlaganja otpada obavljat će se uz uvažavanje specifičnih uvjeta koje zahtijeva izgradnja nove sanitarne deponije. Svi potrebni objekti, oprema i radna snaga, predviđeni za rad same deponije u skladu su sa standardima propisanim za takvu vrstu objekata. Osnovna karakteristika tehnologije rada sanitarne deponije je sistem deponovanja otpada u kome se otpad kontrolirano odlaže na prethodno pripremljen teren i time izbjegavaju svi štetni efekti koji nastaju kod nekontroliranog odlaganja otpada, a nakon dostizanja projektiranih visina deponija se zatvara.

Tehnologija rada na regionalnoj sanitarnoj deponiji otpada sastoji se iz sljedećeg:

· postavljanje žičane ograde oko dijela lokacije regionalne deponije (deponija, prateći objekti)

· izrada donjeg zaptivnog sloja ugradnjom mineralnog sloja (bentonitni tepih + HDPE folija)

· izrada obodnih kanala za skupljanje sljevnih oborinskih voda

· izrada sistema za otplinjavanje

· odlaganje otpada uz slojevito zbijanje te popunjavanje do projektovane visine

· dnevno prekrivanje otpada slojem inertnog materijala

· ugradnja završnog pokrovnog sloja na ispunjenim dijelovima (zatvaranje deponije)

· ozelenjavanje zatvorenog područja i sadnja visokog i niskog raslinja

· monitoring (kontrola).

Tehnologija odlaganja otpada sastoji se iz slijedećih osnovnih operacija:

· pripremanje terena i izrada ekološke zaštite (vodonepropusna podloga, zaštita od slivnih i

· površinskih voda, skupljanje procjednih voda, skupljanje plinova)

· pripremanje polja za odlaganje otpada

· istresanje otpada na radnu površinu, njegovo rasprostiranje u slojeve i sabijanje

· dnevno prekrivanje otpada

· završno zatvaranje deponije i ozelenjavanje prostora

· nadzor (monitoring) u toku rada i nakon zatvaranja deponije

Osnovni dijelovi deponije neopasnog otpada su:

· temeljni brtveni sistem,

· obodni i razdjelni nasipi,

· sistem odvodnje procjedne vode,

· sistem otplinjavanja,

· privremeni pokrovni brtveni sistem,

· konačni pokrovni brtveni sistem

· sistem odvodnje oborinske vode.
4.1. Namjena objekta
Namjena objekta je odlaganje komunalnog otpada i tehnološkog otpada sličnih svojstava komunalnom otpadu s analiziranog područja pod kontroliranim uslovima, odnosno sanitarno odlaganje otpada. Ostale vrste otpada se ne smiju odlagati na ovu kategoriju deponije.

Otpad bi se na predmetnoj deponiji odlagao do kraja 2039. godine uz mogućnost proširenja odlagališnih ploha na rezerviranom prostoru (faza II – etapa 3) čime bi se bitno produžio vijek trajanja lokacije.

Ukupna površina deponije iznosi oko 21,0 ha. Na toj površini izgradit će se tijelo odlagališta otpada površine 5,85 ha maksimalne visine tijela oko 52 m, a ostali dio deponije činit će ulazno-izlazna zona, servisni centar, reciklažno dvorište, zona za obradu građevinskog otpada, upravna zgrada, zelene površine, te rezervirani prostor za izgradnju ostalih sadržaja regionalne deponije.

Regionalna sanitarna deponija "Separacija 1" biće ograđena ogradom visine 2,0 m. Ograda će biti dugačka cca 3.160 m sa glavnim ulaznim vratima širine 3,0 + 3,0 + 1,1=7,1 m. Ovom fazom (faza 1) predviđena je izgradnja dijela ograde ukupne duljine oko 1.840 m. Ulaz će biti osiguran dvokrilnim vratima, te jednokrilnim vratima za pješake. Prilikom izgradnje koristit će se privremeni objekti za izvođače radova i to kontejnerskog tipa.

Za vaganje otpada koji se dovozi na odlagalište biti će postavljena trajna elektromehanička, cestovna vaga nosivosti 60 t, dužine 18 m sa nadstrešnicom iznad vage, kao i portirskačuvarska kućica (objekat kontejnerskog tipa).

Nakon zatvaranja samo tijelo odlagališta će biti ozelenjena površina maksimalne visine oko 52 m sa nagibom bočnih stranica max 1:2,5. Na zatvorenom tijelu odlagališta, te uz ogradu predviđa se sijanje trave tj. sadnja grmlja i autohtonim biljem što predstavlja kako vizualno tako i zaštitnu tampon zonu prema okolnom terenu. 

I FAZA izgradnje 

Etapa 1:

· izgradnja ulazno-izlazne zone (ulazna vrata, kolna vaga s mjeriteljskom kućicom i

· separatorom i taložnikom ulja i maziva)

· izgradnja ograde oko dijela deponije

· izgradnja upravne zgrade sa pripadajućim parkiralištem za osobna vozila

· izgradnja servisnog centra sa pripadajućim platoom

· izgradnja internih saobračajnica

· izgradnja prvog dijela deponijskih ploha za deponovanje otpada sa sistemom za

· prikupljanje i recirkulaciju procjednih voda i sistemom pasivnog otplinjavanja

· izgradnja obodnog kanala oko dijela odlagališnih ploha

· izgradnja obodnog kanala oko deponije

· izgradnja bazena/taložnika za skupljanje oborinskih voda

· izgradnja platoa za pranje vozila

· izgradnja vodoopskrbne mreže

· izgradnja kanalizacijske i elektro opskrbne mreže

· nabavka radnih strojeva

· izgradnja plohe za obradu građevinskog otpada

Etapa 2:

· izgradnja reciklažnog dvorišta sa pripadajućom nadstrešnicom

Etapa 3:

· izgradnja plohe za obradu građevinskog otpada

Etapa 4:

· izgradnja/postavljanje baklje za spaljivanje deponijskog plina (2021.godine ili pet

godina nakon puštanja u pogon RSD)

Etapa 5:

· izgradnja preostalog dijela deponijskih kaseta za odlaganje otpada

Etapa 6:

· parcijalno zatvaranje deponije završnim pokrovnim slojem

· Na lokaciji regionalne sanitarne deponije predviđen je rezervirani prostor za buduće širenje

· (budući Centar za upravljanje otpadom) na kojem se mogu smjestiti određeni budući sadržaji.

· Predviđeni su sljedeći sadržaji:

II FAZA IZGRADNJE

· izgradnja postrojenja za mehaničko-biološku obradu otpada na rezerviranom dijelu

· lokacije, te izgradnja preostalog dijela ograde oko lokacije deponije

· izgradnja kompostane za obradu biorazgradivog otpada na rezerviranom dijelu lokacije

· izgradnja kaseta za deponiranje otpada sa sistemom za skupljanje procjednih voda na

· rezerviranom dijelu lokacije te kanalom za skupljanje oborinskih voda

· izgradnja sortirnice otpada na rezerviranom dijelu lokacije

· izgradnja pretovarne stanice u Općini Kladanj sa svom potrebnom mehanizacijom

· (kamion šleper) i opremom potrebnom za rad iste. Općina Kladanj obavezna je obezbjediti

· prikladnu lokaciju za smještaj pretovarne stanice površine oko 5.000 m2.

· izgradnja transformatorske stanice

· Površina rezervirane površine ove faze iznosi cca 8,7 ha.

III FAZA IZGRADNJE 

· izgradnja/postavljanje postrojenja za obradu procjednih i sanitarnih otpadnih voda

Površina rezervirane površine ove faze iznosi cca 0,02 ha.

IV FAZA IZGRADNJE

· izgradnja/postavljanje sistema za proizvodnju električne energije iz deponijskog plina

Površina rezervirane površine ove faze iznosi cca 0,03 ha.

Otpad bi se na predmetnoj deponiji odlagao do kraja 2039. g. uz mogućnost proširenja 

odlagališnih ploha na rezerviranom prostoru (faza II – etapa 3) čime bi se bitno produžio vijek

trajanja lokacije.

Ukupna površina zahvata iznosi oko 21,0 ha. Na toj površini u prvoj fazi izgradnje izgradit će se tijelo odlagališta otpada površine 5,85 ha maksimalne visine tijela oko 52 m, a ostali dio deponije činit će ulazno-izlazna zona, servisni centar, reciklažno dvorište, zona za obradu građevinskog otpada, upravna zgrada, zelene površine, te rezervirani prostor za izgradnju ostalih sadržaja regionalne deponije.

Glavnim projektom izgradnje regionalne sanitarne deponije je predviđena izgradnja ograde visine 2,0 m. i 3.059 m sa glavnim ulaznim vratima širine 3,0 + 3,0 + 1,1=7,1 m. Prvom fazom je bila predviđena izgradnja cca 1.840. 

JP „ Eko- Sep“ doo Živinice je zahvaljujući grantu Vlade Federacije i podršku Federalnog ministarstva okoliša i turizma izgradilo ogradu i protivpožarni pojas ukupne dužine 3.059 m, čime je aktivirano odobrenje za građenje deponije. 

Ulaz je osiguran dvokrilnim vratima, te jednokrilnim vratima za pješake. 

Za vaganje otpada koji se dovozi na odlagalište biti će postavljena trajna elektromehanička,

cestovna vaga nosivosti 60 t, dužine 18 m sa nadstrešnicom iznad vage, kao i portirska-čuvarska kućica (objekat kontejnerskog tipa).

Nakon zatvaranja samo tijelo odlagališta će biti ozelenjena površina maksimalne visine oko 52 m sa nagibom bočnih stranica max 1:2,5. Na zatvorenom tijelu odlagališta, te uz ogradu predviđa se sijanje trave tj. sadnja grmlja i autohtonim biljem što predstavlja kako vizualno tako i zaštitnu tampon zonu prema okolnom terenu. Uz ogradu poželjno je zasaditi trnovitu živicu da bi se postigla veća sigurnost i spriječio pogled na odlagalište.

5. Stanje okoliša u nultom stanju i mogući negativni uticaji na okoliš

Osnovni potencijalni uticaji na okoliš prilikom eksploatacije deponije su:
· društveni uticaj,
· uticaj na kvalitetu zraka,
· uticaj na vode,
· uticaj na zemljište,
· uticaj buke,
· uticaj na floru i faunu.
5.1. Društveni uticaji (stanovništvo i naselja)

Negativan uticaj:

· Povećan nivo buke uslijed odvijanja radnih procesa na lokaciji deponije,

· Pojavom incidentnih situacija (požar, eksplozija, kvarovi na sistemu za otplinjavanja i sl.).

Pozitivan uticaj:

· Primjenom sanitarnog načina odlaganja otpada će se spriječiti mogućnost nastanka neugodnih

· mirisa unutar uže i šire lokacije deponije,

· Izgradnjom sistema za kontrolisano otplinjavanje tijela deponije će se znatno smanjiti

· mogućnost nastanka požara i eksplozija unutar tijela deponije,

· Izgradnjom pratećih objekata i pogona će se generirati određen broj novih radnih mjesta (cca. 30) prilikom čijih popunjavanja prednost treba imati lokalno stanovništvo.

Ovi uticaji su primjenom mjera otplinjavanja, sanitarnog odlaganja, rekultivacijom deponije, te postavljanjem ograde oko deponije, vizualnog i fizičkog nadzora svedeni na minimum. Na deponiji se neće odlagati otpad klasificiran kao opasan otpad.
5.2. Uticaj na zrak

Uticaji na zrak:
· Povećana emisija izduvnih dimnih plinova (CO2, SO2, NOx i sl.) i čvrstih čestica uslijed rada građevinskih mašina i transportnih sredstava,

· Povećana emisija prašine i čvrstih čestica prilikom izvođenja građevinskih radova,

· U slučaju incidentnih situacija (požar, eksplozija i sl.) koji mogu dovesti do velike emisije štetnih materija u zrak.

· Povećana emisija izduvnih plinova i čvrstih čestica u slučaju kvarova i nepravilnog rada mašina i uređaja sa sagorijevanjem,

· Povećana emisija prašine i čvrstih čestica u slučaju nepravilnog rukovanja i

· odlaganja komunalnog i drugog otpada,

· Emisija štetnih plinova iz tijela deponije u slučaju kvarova na sistemu za prikupljanje i odvodnju deponijskog plina.
5.3. Uticaj na tlo
Negativni uticaji čvrstog otpada na tlo (posebno poljoprivredno) mogu biti različiti i mogu dovesti do ozbiljnih i ponekad i trajnih posljedica po tlo kao što su: 
· infekcija tla - dospijevanje štetnih mikroorganizama u tlo (bakterije, virusi) koji kasnije mogu izazvati infekcije kod ljudi i životinja. 
· kontaminacija tla - unošenje u tlo različitih polutanata kao što su teški metali, pesticidi, biocidi, kancerogeni ugljikovodici koji dospijevaju u tlo odlaganjem čvrstog otpada i medikamenata i čije prisustvo u zemljištu dovodi do promjena njegovih kemijskih i bioloških osobina.

Negativan uticaj na tlo u fazi izgradnje:

· Prilikom nekontrolisanog isticanja goriva, ulja i maziva iz građ. i transportnih uređaja, što dovodi do kontaminacije tla,

· Degradacija okolnog zemljišta prilikom uređenja lokacije predmetne deponije,
· U slučaju incidentnih situacija prilikom rukovanja sa opasnim tečnim materijalima u obliku isticanja u tlo,

· U slučaju nepropisnog odlaganja otpada i opasnih materija na zelene i nezaštićene površine i kontaminacija istih,

· Nepravilnim načinom tretmana i ispuštanja otpadnih voda koje nastaju u fazi izgradnje deponije, što isto dovodi do kontaminacije tla.

Negativan uticaj na tlo u fazi eksploatacije:

· Prilikom oštećenja donjeg brtvenog sloja i prodiranja kontaminiranih procjednih voda u tlo i kontaminacija tla,

· Prilikom prodiranja kontaminiranih procjednih voda u tlo uslijed kvarova i oštećenja na sistemu za prikupljanje, odvođenju i recirkulaciju kontaminiranih procjednih voda i sistemima za prikupljanje i prečišćavanje oborinskih voda sa manipulativnih površina i fekalnih otpadnih voda,

· U slučaju izlijevanja kontaminiranih procjednih voda u tlo uslijed nepravilnog dimenzioniranja lagune za prihvat procjednih voda,

· Prilikom incidentnog isticanja opasnih tečnih materija na površine koje nisu obuhvaćene sistemima za prikupljanje manipulativnih oborinskih voda.

Pozitivan uticaj u fazi eksploatacije:

· Sanacija predmetne deponije podrazumijeva uređenje postojećeg prostora na kojem se odlaže otpad. 

· Ovo znači da će se otpad koji je nekontrolisano odložen napovršine koje nisu obuhvaćene deponijom ukloniti ispriječiti će se daljno nektrolisano odlaganje otpada na okolne zelene površine,

· Predviđena je izgradnja sistema za prikupljanje i prečišćavanje svih vrsta otpadnih voda (procjedne vode iz tijela deponije, oborinske vode sa manipulativnih površina i fekalne otpadne

· vode). Navedeno će onemogućiti nastavak kontaminacije zemljišta i tla na lokaciji deponije,

· Planirana je izgradnja ograde oko cijele lokacije odlagališta. To će spriječiti neovlašten pristup osoba i raznih

· životinja, što ima za cilj sprečavanje nekontrolisanog

· raznošenja otpada na okolno zemljište,

· Prilikom izgradnje predmetne deponije i izgradnje pratećih objekata izvršiti će se neophodne mjere vezane za stabilizaciju terene, što će imati za rezultat potpunu stabilizaciju terena i spriječiti dalju degradaciju tla.
Izgradnjom ograde oko cijele lokacije odlagališta će spriječiti neovlašten pristup osoba i raznih životinja, što ima za cilj sprečavanje nekontroliranog raznošenja. Uticaji na okolno tlo se mogu ispoljavati kroz taloženje prašine, para i aerosola uslijed raznošenja vjetrom. Ovaj uticaj ovisi o ruži i brzini vjetrova. Također, ako se otpad odlaže na neadekvatan način, postoji mogućnost da isti dospije na površine izvan odlagališta i može imati negativnog uticaja po zemljište izvan deponije. 

5.4. Uticaj buke

Uticaji buke na deponiji:

· Povećan nivo buke tokom izgradnje uslijed rada građevinskih mašina i drugih uređaja.

· Povećan nivo buke tokom redovnog odvijanja procesa u fazi eksploatacije deponije (građevinske mašine, motori SUS i sl.).
5.5. Uticaj na vodu

Uticaji na vodu:

· U slučaju oštećenja donjeg brtvenog sloja i prodiranja kontaminiranih procjednih voda u tlo,

· Prilikom kvarova i oštećenja na sistemu za prikupljanje, odvođenju i recirkulaciju kontaminiranih procjednih voda,

· Prilikom kvarova i oštećenja na sistemima za manipulaciju oborinskih voda sa manipulativnih površina i fekalnih otpadnih voda,

· U slučaju izlijevanja kontaminiranih procjednih voda uslijed nepravilnog dimenzioniranja bazena zaprihvat procjednih voda,

· Prilikom incidentnog isticanja opasnih tečnih materija na površine koje nisu obuhvaćene sistemima za prikupljanje manipulativnih oborinskih voda.

· Izgradnjom donjeg brtvenog sloja i sistema za prikupljanje procjednih otpadnih voda spriječiti će se prodiranje kontaminiranih voda u tlo a time i u podzemne vode na lokaciji.

· Nekontaminirane oborinske vode će se prikupljati i odvoditi zasebnim sistemom, tako da je

· spriječena njihova kontaminacija,

· Oborinske vode sa manipulativnih površina i fekalne otpadne vode će se seperatno prikupljati, prečišćavati i ispuštati u javni kanalizacioni sistem,

· U sklopu sistema monitoringa rada deponije, provoditi će se monitoring kvalitete otpadnih voda kao i kvalitete vode najbližih površinskih tokova i izvorišta. Ovo će imati za rezultat blagovremenu identifikaciju potencijalnih kontaminacija voda.

5.6. Uticaj na floru i faunu

Mogući negativni uticaj na floru i faunu u fazi izgradnje regionalne sanitarne deponije može

se pojaviti u sljedećim slučajevima:

· Povećanog nivoa buke tokom izgradnje,

· Povećanom emisijom dimnih plinova i čvrstih čestica koji su proizvod rada

· građevinskih i transportnih mašina,

· Rasipanjem krutog materijala na zelene površine izvan lokacije deponije,

· Pojavom incidentnih situacija (požar, eksplozija, i sl.) u toku izgradnje.

6. Opće mjere za smanjenje negativnog uticaja

Pod općim mjerama podrazumijeva se:
· deponija će biti zaštićena ogradom, tako da svi faktori prijenosa infekcije (životinje, ljudi) nemaju slobodan kontakt sa otpadom koji će se odlagati,
· prilikom odlaganja otpad će se sabijati i istovremeno prekrivati zemljom, tako da je smanjena emisija neugodnih mirisa u zrak i raznošenja otpada u okoliš,
· odlaganje otpada je predviđeno u etažama čime je spriječena mogućnost pojave klizišta,
· postavljen je sistem za otplinjavanje u tijelo deponije kojima se preko plinskih kanala izvodi plin, te je na ovaj način izbjegnuta opasnost od eksplozija i zagađenja okoline,
· reguliran je odvod površinskih i procjednih otpadnih voda.

Mjere za smanjenje emisije iz pogona na najmanju moguću mjeru:

· Investitor/korisnik građevine dužan je u suradnji sa kantonalnim vlastima formirati odgovarajuće obučene i opremljene ekipe za hitne intervencije, te izraditi odgovarajuće operativne planove interventnih mjera u različitim akcidentnim situacijama, za faze korištenja deponije,
· Prilikom rada deponije potrebno je osigurati monitoring voda ispod deponije,
· Izvođač radova je dužan prije početka radova izraditi Plan upravljanja otpadom sukladno Zakonu o upravljanju otpadom (“Službene novine Federacije BiH” broj: 33/03), 

· Izvođač radova je sukladno članku 20. Zakona o upravljanju otpadom (“Službene novine Federacije BiH” broj: 33/03) dužan imenovati odgovorno lice za upravljanje otpadom,
· Izvođač radova je dužan u potpunosti se pridržavati Plana o upravljanju otpadom, voditi očevidnik otpada, te vršiti razdvajanje otpada sukladno Planu.
6.1. Mjere za smanjenje emisija u buke

Potrebno preduzimati slijedeće mjere:

· Voditi strogu evidenciju o tehničkoj ispravnosti građevinskih mašina i transportnih sredstava (posebno ispušnih sistema i mehaničkih sklopova) i isključivati iz procesa rada neispravne.

· Voditi nadzor nad primjenom ličnih zaštitnih sredstava uposlenih na gradilištu.
· Radove na lokaciji obavljati najduže u jednoj produženoj smjeni do 18 h.

· Voditi strogu evidenciju o tehničkoj ispravnosti građevinskih mašina i transportnih sredstava

· (posebno ispušnih sistema i mehaničkih sklopova) i isključivati iz procesa rada neispravne,

· Voditi nadzor nad primjenom ličnih zaštitnih sredstava zaposlenih na gradilištu.

6.2. Mjere za smanjenje emisija u zrak
Mjere koje se trebaju preduzimati:

· Građevinski šut, gdje se nalazi zaprašeni usitnjeni materijal, prekrivati folijom sa ciljem smanjenja mogućnosti podizanja prašine uslijed vjetra.

· U slučaju pojave vjetra velike brzine i kritičnih smjerova, privremeno prekinuti radove.
· Kontrolirati skladištenje otpada i sekundarnih sirovina.

· U slučaju pojave jačeg vjetra ne smije se koristiti postupak autogenog rezanja plinom kao niti otvorena manipulacija sa tvarima koje mogu izazvati veća i nekontrolirana prašenja.

· Otpad predviđen za transport, na lokaciji usitniti odnosno rastaviti samo do dimenzija pogodnih za transport.

· Prilikom transporta građevinskog ili drugog usitnjenog materijala, na kamionima postavljati prekrivke utovarnog dijela, kako bi se spriječilo rasipanje materijala i prašenje prilikom transporta.

· Raditi stalnu kontrolu i nadzor nad tehničkom ispravnosti transportnih i građevinskih mašina (izduvni sistemi),

· Vršiti često kvašenje vodom puta kroz naseljeno mjesto.

Mjere koje se trebaju preduzimati u fazi eksploatacije:

· Izgradnja adekvatnog i avalitetnog sistema za prikupljanje i tretman deponijskog plina,

· Održavanje pod-pritiska u bunarima za prikupljanje plina,

· Upotreba horizontalnih i vertikalnih bunara za sakupljanje deponijskog plina,

· Redovan monitoring sistemabunara za prikupljanjeotpadnog plina i eliminacija mogućnosti nekontrolisanogstvaranja kondenzata,

· Upotreba sistema horizontalnih cijevi za odvodnju plina od glave bunara do baklje,

· Izrada sistema upravljanja deponijskim plinom,

· Kontrolisati uslove sagorijevanja (u slučaju aktivnog sistema otplinjavanja) plina na baklji, u pogledu na koncentracije ugljen monoksida CO, temperature i vremena retencije osiguranjem temperature sagorijevanja od 1000 oC i vremena retencije od 0,3 sekundi u zoni sagorijevanja.

6.3. Mjere za smanjenje emisija u vodu
Mjere koje se trebaju preduzimati:

· Ukoliko dođe do nepovratnog onečišćenja tla opasnim tvarima, potrebno je sav onečišćeni teren iskopati, privremeno skladištiti u bačve, spremnike i zbrinuti kao opasni otpad.

· Zabranjeno je na lokaciji obavljati nekontrolirane izmjene motornih ulja, rashladnih tekućina i akumulatora na svim vrstama vozila.

· Na lokaciji je zabranjeno pranje vozila i dijelova vozila (osim na navedenom uređaju za pranje točkova).

· Sve ispuste u površinske vode ili kanalizaciju zatvoriti/blindirati

· Kontrolirati skladištenje otpada i sekundarnih sirovina.

· U slučaju nekontrolisanog ispuštanja procesnih medija, osigurati posude i

· materijale za prevenciju većeg onečišćenja kao što su pijesak, piljevina, okipor i odmašćivači.

· Tako prikupljen otpad i tlo zbrinuti kao opasni otpad.

· Raditi stalnu kontrolu inadzor nad tehničkom ispravnosti transportnih i građevinskih mašina (prigušivači zvuka, instalacije od goriva i maziva),

· Na transportnim sredstvima koristiti prekrivke,

· Vršiti često kvašenje vodom puta kroz naseljeno mjesto.

6.4. Mjere za sprječavanje produkcije i za povrat korisnog materijala iz otpada koji se producira prilikom rada i nakon prestanka rada

Upravljanje otpadom se vrši na okolišni prihvatljiv način. Isti se u prvom redu ogleda kroz sprječavanje nastanka otpada na izvoru, minimizacija količine otpada, reciklaža otpada te korištenje ekološki prihvatljivih sirovina u proizvodnom procesu.

Predmetni objekt regionalne je postrojenje za prihvat, reciklažu i deponiranje otpada. Međutim, i samo postrojenje stvara vlastiti otpad. Vrste otpada koje nastaju u predmetnom kompleksu su:

· komercijalni otpad (iz uredskih prostorija),
· otpad iz sanitarnih čvorova,
· mulj koji nastaje u laguni za procjedne vode,
· mulj iz separatora ulja i masti.
6.5. Minimizacija količine otpada
Minimizacija količine otpada se u prvom redu ogleda kroz korištenje savremenih mašina i tehnoloških linija, te kontinuiranim ulaganjem u modernizaciju proizvodnih procesa. Nastojaće se razdvojiti sve vrste otpada koje je eventualno moguće reciklirati ili ponovno upotrebiti. Deponiranje otpada u tijelo deponije vrši se samo za otpad koji nije moguće na drugi način zbrinuti.

6.6. Reciklaža otpada

Sav otpad koji ima mogućnost reciklaže (papir, PET ambalaža, sitni metal) se izdvaja, odvojeno prikuplja i reciklira, u svrhu smanjenja otpada i zaštite okoliša.

6.7. Mjere za sprječavanje produkcije otpadnih tehnoloških voda

Izgradnjom vodonepropusne podloge deponije izvršene su pretpostavke za spječavanje produkcije procjednih voda u podzemne tokove. U procesu razgradnje otpada i djelovanja vode na fino suspendirane dijelove čvrstih materija nastaje veoma zagađen medij – filtrat. Prodorom filtrata u podzemlje može doći do značajne promjene kvaliteta podzemnih ili površinskih voda, odnosno njihovog onečišćenja, stoga se tehničkim rješenjem predvidjela izgradnja kaseta za deponiranje otpada sa sistemom za sakupljanje procjednih voda na rezerviranom dijelu lokacije posebnim kanalima. 
7. Granične vrijednosti emisija za zagađujuće materije
7.1. Granične vrijednosti emisija u zrak 

U skladu sa Pravilnikom o načinu vršenja monitoringa kvaliteta zraka i definiranju vrsta zagađujućih materija, graničnih vrijednosti i drugih standarda kvaliteta zraka („Službene novine Federacije BiH“, br: 1/12 i 50/19), maksimalne dozvoljene vrijednosti za lebdeće čestice su date u tabelama 1 i 2.

Tabela1. Maksimalne dozvoljene vrijednosti za lebdeće čestice

	Zagađujuća materija
	Period uzorkovanja
	Granična 

prosječna godišnja vrijednost
	Granična

Visoka vrijednost 

	LČ10
	24 sata
	50
	100 ((g/m3)◦

	ULČ
	24 sata
	150
	350 ((g/m3)◦


Napomena: ne smije biti prekoračena više od 7 puta u kalendarskoj godini.

Tabela 2. Maksimalne dozvoljene vrijednosti za sediment (taložni prah):

	Zagađujuća materija
	Period uzorkovanja
	Granična 

prosječna godišnja vrijednost
	Granična

Visoka vrijednost 

	Taložni prah- ukupno
	Jedan mjesec
	200 (mg/m2d)
	350 (mg/m2d)◦


Napomena: odnosi se na mjesec u godini sa najvišim vrijednostima depozicije/taloga.

7.2. Granične vrijednosti emisija u vodu

Prije nego što se otpadne vode iz postrojenja za tretman otpadnih voda ispuste u površinske vode treba ih pročistiti do kvaliteta koji odgovara Uredbi o uvjetima ispuštanja otpadnih voda u prirodne recipijente i sistem javne kanalizacije (“Službene novine Federacije BiH”,  broj: 26/20) dati su u tabeli 3. 

Tabela 3.  Granične vrijednosti emisije procjednih voda 

	Parametar
	Jedinica mjere
	Granične vrijednosti emisije industrijskih otpadnih voda koje se ispuštaju u

	
	
	površinska vodna tijela
	javni kanalizacioni sistem 

	1
	2
	3
	4

	A Opći parametri

	1
	Maksimalna temperatura
	0C
	30
	40

	2
	pH
	
	6,5 - 9,0
	6,5 - 9,5

	3
	Taložive materije
	ml/l
	0,5
	10,0

	4
	Ukupne suspendirane materije
	mg/l
	35,0
	400,0

	B Anorganski parametri

	1
	Aluminij, Al
	mg/l
	3,0
	3,0

	2
	Antimon, Sb
	mg/l
	0,3
	0,3

	3
	Arsen, As
	mg/l
	0,1
	0,1

	4
	Bakar, Cu
	mg/l
	0,5
	0.5

	5
	Barij, Ba
	mg/l
	5.0
	5,0

	6
	Bor, B
	mg/l
	1,0
	10,0

	7
	Cijanidi slobodni
	mg/l
	0,1
	0,1

	8
	Cijanidi ukupni
	mg/l
	0,5
	10,0

	9
	Cink, Zn
	mg/l
	2,0
	2,0

	10
	Fluoridi
	mg/l
	10,0
	20,0

	11
	Hlor slobodni
	mg/l
	0,2
	0.5

	12
	Hlor ukupni
	mg/l
	0.5
	1,0

	13
	Hloridi
	mg/l
	250,0
	250,0

	14
	Hrom šestovalentni, Cr6+
	mg/l
	0,1
	0,1

	15
	Hrom ukupni, Cr
	mg/l
	0,5
	0.5

	16
	Kadmij, Cd
	mg/l
	0,1
	0,1

	17
	Kalaj, Sn
	mg/l
	2.0
	2,0

	18
	Kobalt, Co
	mg/l
	1.0
	1,0

	19
	Mangan, Mn
	mg/l
	1,0
	1.0

	20
	Molibden, Mo
	mg/l
	1,0
	1.0

	21
	Nikal, Ni
	mg/l
	0,5
	0.5

	22
	Olovo, Pb
	mg/l
	0,5
	0,5

	23
	Selen, Se
	mg/l
	0,1
	0,1

	24
	Srebro, Ag
	mg/l
	0,1
	0,1

	25
	Sulfati, SO4
	mg/l
	200,0
	300,0

	26
	Sulfidi, S
	mg/l
	0,1
	1,0

	27
	Sulfiti, SO3
	mg/l
	1,0
	10,0

	28
	Talij
	mg/l
	0,5
	0,5

	29
	Vanadij
	mg/l
	0,5
	0,5

	30
	Volfram
	mg/l
	5,0
	5,0

	31
	Željezo, Fe
	mg/l
	2,0
	2,0

	32
	Živa, Hg
	mg/l
	0,01
	0,01


	C Nutrijenti

	1
	Amonijačni azot, NH4-N
	mg/l
	10,0
	40,0

	2
	Nitratni azot, NO3-N
	mg/l
	10,0
	50,0

	3
	Ukupni azot
	mg/l
	           15,0
	         100,0

	4
	Ukupni fosfor, P
	mg/l
	2,0 (a)
	5,0

	D Organski parametric

	1
	Adsorbilni organski halogeni (AOX)
	mg/l
	0.5
	0.5

	2
	BPK5
	mgO2/l
	25
	250

	3
	Heksahlorbenzen (HCB)
	mg/l
	0,03
	0,03

	4
	KPK-Cr
	mgO2/l
	125
	700

	5
	Lakohlapljivi aromatski ugljikovodici (BTX)
	mg/l
	0,1
	1,0

	6
	Lakohlapljivi klorirani ugljikovodici (LKCH)
	mg/l
	0.1
	1,0

	7
	Mineralna ulja
	mg/l
	10,0
	20,0

	8
	Teškohlapljive lipofilne tvari (ukupna ulja i masti)
	mg/l
	20
	100

	9
	Ukupne površinske aktivne tvari (deterdženti i dr.)
	mg/l
	1,0
	10,0

	10
	Ukupni aromatski ugljikovodici (PAH)
	mg/l
	0,01
	0,01

	11
	Ukupni fenoli (C6H5OH)
	mg/l
	0,1
	10,0

	12
	Ukupni hlorirani bifenili (PCBs)
	mg/l
	0,01
	0,01

	13
	Ukupni organofosforni i karbamatni pesticidi
	mg/l
	0,05
	0,05

	14
	Ukupni organohlorni pesticidi
	mg/l
	0,025
	0,025

	15
	Ukupni organski ugljik (TOC)
	mg/l
	30,0
	50,0

	E Radioaktivnost

	1
	Ukupna beta radioaktivnost
	mBq/l
	500
	500,0

	F Toksičnost

	1
	Toksiološki bioogled Daphnia magna Straus, 48hEC50 
	% otpadne vode u razblaženju
	> 50%
	


7.3. Granične vrijednosti buke

Dozvoljeni nivoi buke na otvorenom prostoru/vanjske buke – kod prvih stambenih zgrada/ kuća i na granici deponije, prema Zakon o zaštiti od buke (“Službene novine Federacije BiH”, broj 110/12) dati su u tabeli 4.:
Tabela 4. Dozvoljeni nivoi vanjske buke u različitim zonama (područjima)
	Područje (zona)
	Namjena područja
	Najviši dozvoljeni nivo vanjske buke (dBA)

	
	
	15 min Leq
	Vršni nivo

	
	
	Dan
	Noć
	L1

	V
	Poslovno, upravno, trgovačko, zanatsko, servisno (komunalni servis)
	65
	60
	80

	VI
	Industrijsko, skladišno, servisno i saobraćajno područje bez stanova
	70
	70
	85


8. Sistem monitoringa

Monitoring upravljanja deponijom uključuje slijedeće:

· Kontrolni monitoring na ulazu u deponiju – na mjestu vage mjerit će se i evidentirati količina otpada, prijeklo, vrsta vozila koje doprema otpad i specifične karakteristike istog.

· Izlazni monitoring – vršit će se vizualno i kontrolisat će se da li sva vozila izlaze sa deponije tek nakon čišćenja točkova.

· Kontrola pristupa deponiji – pristup je omogućen isključivo ovlaštenim licima.

· Monitoring načina odlaganja otpada  - koji će zagarantovati  najefikasnije moguće odlaganja otpada sa najmanjim rizikom po zdravlje ljudi i kvalitet okoliša.

· Svi zaposlenici su dužni odmah prijaviti sumnive pojave na deponiji, bilo da su vezane za karakteristike otpada, mogući požar, paljenje vatre, neovlašteni pristup i bilo koju  aktivnost koja odudara od  standardnih aktivnosti na deponiji.

· Monitoring i evidencija utroška nafte na pumpnoj stanici unutar ulazno – izlazne zone, koji bi ne samo vodio računa o finansijskom aspektu , već bi i pravovremeno ukazao na moguće gubitke iz rezervoara.

· Kontrola kvaliteta procjednih voda  na mjesečnoj osnovi. Potrebno je vršiti uzorkovanje i analizu procjednih voda  u skladu sa programom monitoringa, radi praćena fizičko – kemijskog procesa razgradnje otpada unutar tijela deponije  i prikupljanja podataka za potrebe projektiranja uređaja za tretman otpadnih voda.

· Kontrola količine  i kvaliteta deponijskog gasa. U cilju praćenja procesa razgradnje otpada u tijelu deponije, kao i za planiranje spaljivanja  i budućeg iskorištavanja deponijskog gasa za proizvodnju energije, potrebno je vršiti mjerenje količine i kvaliteta deponijskih gasova jednom mjesečno. 

· Kontrola  operativnih područja kao i samoga rada i organizacije deponije treba da se vrši redovno u cilju poboljšanja rada deponije i povećanja efikasnosti. Predlaže se, u budućim fazama, i u skladu rasta i razvoja preduzeća da se provede formiranje sistema upravljanja kvalitetom, prema međunarodno priznatim standardima, kao što je ISO 9001.

Tabela 5. Monitoring okoliša u toku rada deponije 

	PREDMET

MONITORINGA
	PARAMETAR KOJI SE OSMATRA
	MJESTO VRŠENJA MONITORINGA
	VRIJEME I  NAČIN VRŠENJA MONITORINGA
	RAZLOG MONITORINGA

	Emisije u zrak 
	CO, NOx 
	Na ispustu 
	Pravilnikom o graničnim vrijednostima emisije u zrak iz postrojenja za sagorjevanje („Službene novine Federacije BiH“, br. 3/13 i 92/17)
	Kontrola polutanata u zrak

	Zrak
	Kvalitet zraka na lokaciji Odlagališta (SO2, NO2, NO, NOx, CO, NO2, ULČ, čađ, prašina i dr. parametri definisani pravilnikom)

VOC, H2S, merkaptani, sulfidi, odoranti, amonijak, 


	U krugu odlagališta


	Jednom odišnje po utvrđenoj metodologiji rada.


	Da se utvrdi

uticaj

odlagališta na kvalitet zraka;

Uspostavljanje kontinuiranog monitoringa.

	Deponijski gas
	Parametri deponijskog plina (CH4, CO2, H2S) (Direktiva 1993/31 EC,anex III)
	Na sondama i prije ulaska na baklju za spaljivanje
	Redovna mjerenja (mjesečno)
	Kontinuirano praćenje emisije deponijskog gasa

	Buka
	Mjerenje dnevnog i noćnog nivoa u skladu sa Zakonom o zaštiti od buke (Sl. novine FBiH broj 110/12) uređajem koji odgovara preporukama IEC 651 i 804 Type 1
	Izvan poslovne parcele
	Svake kalendarske godine po definisanoj metodologiji mjerenja – min. na 4 mjerne pozicije
	Ocjena uticaja buke na najbliže objekte stanovanja i okoliš.

	Kvalitet procjedne vode - efluenta


	Osnov. fizičko hemijski parametri: 

· pH, T,elektroprovodljivost, HPK/BPK, azotni spojevi, ukupni fosfor, taložive mat, TOC, ukupna ulja i masti, TSM (totalne suspendovane čestice), Cl, Hg, Br, Si, 

· analiza mulja, toksičnost (periodično)
Pogonski laboratorij 

EBS 

Piezometri (uzorkovanje i analiza BPK; HPK; NH4.N, NO3.N, Cl, Hg, Pb, Br, mutnoća, tds,  sulfidi, masti i ulja, toksičnost)
	Na ulazu i izlazu iz postrojenja za predtretman procjednih voda 

Krug postrojenja


	Četiri puta mjesečno (ovlašteni laboratorij)

2 puta sedmično 

izvještavanje zajedno sa analizom podataka sa meteorološke stanice (padavine, protok)
1 put mjesečno
4 puta godišnje

	Kontrola kvaliteta efluenta, određivanje uticaja na recipijent;

za potrebe AVP Sava. 


	Površinske i podzemne vode
	Nivo i po potrebi fizičko hemijske parametri (teški metali, mineralna ulja)
	U krugu kompleksa  odlagališta otpada
	Mjesečno
	Utvrđivanje nivoa podzemnih voda zbog procesa koji se odvijaju u tijelu deponije

	Aanaliza uzoraka 
	Sukladno Uredbi o uvjetima ispuštanja otpadnih voda u prirodne recipijente i sistem javne kanalizacije („Službene novine Federacije BiH“, br. 26/20)
	uzvodno od ograde deponije i nizvodno, prema naselju Zabrđe
	4 puta godišnje
	Ocjena uticaja deponije na recipijente



	Analiza tla
	 U skladu Pravilnikom  o  utvrđivanju dozvoljenih  količina  štetnih  i  opasnih  materija  u  zemljištu  i  metode  njihovog ispitivanja („Službene novine Federacije BiH“ br. 72/09) i Uputstvom o postupku, radnjama i uvjetima za vršenje kontrole plodnosti zemljišta („Službene novine Federacije BiH“ br. 72/09).
	Na mjernim mjestima
	Analizu tla izvršiti 2 puta godišnje.
	Radi preduzimanja mjera zaštite tla od onečišćenja


8.3. Monitoring otpada
U skladu sa čl. 48. Zakona o upravljanju otpadom (“Službene novine Federacije BiH”, br. 33/03, 72/09 i 92/17) proizvođači otpada i operatori  postrojenja dužni  su jednom godišnje sastaviti izvještaj o ispunjavanju  uvjeta iz dozvole i drugim  podacima utvrđenih provedbenim propisima. 

8.4. Monitoring buke
Tabela 6. Plan monitoringa buke

	Faza
	Mjerenja
	Uređaj kojim se vrši mjerenje I učestalost 

	Faza korištenja deponije
	Mjerenje dnevnog i noćnog nivoa u skladu sa Zakonom o zaštiti od buke 
	Uređaj koji odgovara preporukama IEC 651 i 804 Type 1


8.5. Izvještavanja o provođenju monitoringa 

Tabela 7. Način izvještavanja o provođenju monitoringa

	Naziv izvještaja
	Dinamika - Rokovi za dostavljanje izvještaja
	Kome se dostavlja izvještaj

	Izvještaj o izvršenim mjerenjima emisija u zrak
	U roku od 30 dana od dana izvršenih mjerenja,  jednom godišnje
	Federalno ministarstvo okoliša i turizma

	Izvještaj o izvršenim mjerenjima tereta zagađenja otpadnih voda 
	U roku od 30 dana od dana izvršenih mjerenja, prema pravilniku
	Agencija za vodno područje rijeke Save, Sarajevo 

	Izvještaj o količinama deponiranog  otpada* 
	Svakog 31.1. naredne godine za prethodnu godinu. 
	Nadležno kantonalno ministarstvo, Fond za zaštitu okoliša 

	Izvještaji o mjerenju buke
	U roku od 30 dana od dana izvršenih mjerenja
	Federalno ministarstvo okoliša i turizma


* Za monitoring emisija deponijskih plinova ne postoji zakonska osnova kojim se propisuje potreba i način monitoringa. Naime, u Pravilniku o graničnim vrijednostima emisije zagađujućih materija u zrak, u čl. 19 se navodi daće se emisije iz nekontrolisanih izvora (uključuje deponije) ograničiti izborom najboljih raspoloživih tehnologija (BAT): s obzirom da ne postoji BAT za deponije, prilikom izrade plana monitoringa deponijski plinova, potrebno je uzeti u obzir zahtjeve Direktive 1999/31EC, annex III., prema kojima je potrebno vršiti mjerenje kvaliteta i količine emisija gasova i atmosferskog pritiska jednom mjesečno tokom rada deponije. Parametri analize gasa su: metan (CH4), ugljen dioksid (CO2) i hidrogen sulfid (H2S).

9. Izvještavanje o godišnjim količinama ispuštenih zagađujućih materija u okoliš
Investitor – „Eko-sep“ d.o.o. Živinice mora Izvještavati Federalno ministarstvo okoliša i turizma sa podacima o godišnjim emisijama zagađivanja na način kako je to propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja.

Operator je dužan redovno izvještavati Ministarstvo o rezultatima monitoring

.
Svaku izvanrednu situaciju koja bi mogla negativno uticati na okoliš operator je dužan prijaviti Federalnoj upravi za inspekcijske poslove I Federalnom ministarstvo okoliša i turizma.

10. Period važenja dozvole

Ova okolišna dozvola važi  pet godina od dana uručenja rješenja strankama.

O b r a z l o ž e nj e
Investitor, Javno preduzeće „EKO-SEP“ d.o.o. Živinice, podnio je Federalnom ministarstvu okoliša i turizma zahtjev za izdavanje okolišne dozvole dana 10. 6. 2020. godine za izgradnju Regionalne sanitarne deponije komunalnog otpada regije Tuzla na lokaciji „Separacija 1“ - općina Živinice. Prethodno je izdata okolišna dozvola broj UPI 05/2-23-11-20-2/15  dana 07.07.2015 godine na osnovu Studije o procejni uticaja na okoliš.
Uvidom u zahtjev i odredbe Zakona o zaštiti okoliša (“Službene novine Federacije BiH br. 33/03 i 38/09), Zakona o upravnom postupku (¨Službene novine Federacije BiH¨, broj: 2/98 i 48/99), Zakona o vodama („Službene novine Federacije BiH“, broj: 70/06) i Zakona o upravljanju otpadom („Službene novine Federacije BiH“, broj: 33/03, 72/09 i 92/17), od investitora je zatražena dopuna dokumentacije:

· Zahtjev za izdavanje okolišne dozvole pripremljen u skladu sa članom 18. Zakona  o izmjenama  i dopunama zakona o zaštiti okoliša („Službene novine Federacije BiH¨, broj: 38/09. Više informacija na web stranici: www.fmoit.gov.ba podlink okolišne okolišne/okolišna dozvola: Podnošenje zahtjeva za izdavanje okolišne dozvole: Informativni letak - Procedura izdavanja okolinske dozvole.

· validan vodni akt izdat od nadležne agencije,

· rješenje o imenovanju odgovorne osobe za upravljanje otpadom.

Investitor je dokumentaciju dopunio svojim aktom od 06. 07. 2020. godine kada je Zahtjev za ozdavanje okolišne dozvole postavljen na web stranici Ministarstva, link: www.fmoit.gov.ba  na podlinku okolišne dozvole, javne rasprave https://www.fmoit.gov.ba/bs/okolisne-dozvole/javne-rasprave/javni-uvid-u-zahtjev-za-izdavanje-okolisne-dozvole-javnom-preduzecu-eko-sep-d-o-o-centar-za-upravljanje-otpadom-na-lokaciji-separacija-1-opcina-zivinice.

Uz zahtjev je priložena sljedeća dokumentacija:

1. Rješenje o upisu u sudski registar,

2. ID broj,

3. Okolinska dozvola izdata od Federalnog ministarstva okoliša i turizma dana 07.07.2015 god,
4. Rješenje o prethodnoj vodnoj saglasnosti izdata od Agencije za vodno područje rijeke Save (AVPRS) dana 09.03.2015 godine,
5. Rješenje o vodnoj saglasnosti izdata od AVPRS dana 15.09.2016 godine,
6. Rješenje o vodnoj saglasnosti izdato od Ministarstva poljoprivrede, vodoprivrede i šumarstva TK dana 29.08.2016 god,
7. Urbanistička saglasnost izdata od Federalnog ministarstva prostornog uređenja dana  19.07.2016 godine (pravosnažna 05.09.2016)
8. Rješenje Odobrenje za građenje izdato od Federalnog ministarstva prostornog uređenja dana  26.01.2017 godine (pravosnažno 03.03.2017 godine),
9. Produženje Odobrenja za građenje, 
10. Prijava radova i zapisnik o uvođenju izvođača u posao,
11. Zemljišno- knjižni izvadak broj: 033-NAR-16-001 061 od 17.06.2016 godine,
12. Posjedovni list broj: 06/2-30-3511/16-2 od 12.07.2016 godine,
13. Kopija katastarskog plana UR broj: 06/2-30-3512/2016-4 od 12.07.2016 godine,
14. Izvod iz prostornog plana grada Živinice broj: 04-19-2758 od 15.05.2020 godine,
15. Odgovor od Agencije za vodno područje rijeke Save br: 40-658-2/20 od 03.06.2020 god,
16. Izjava direktora o izvedenim radovima,
17. Rješenje o imenovanju odgovorne osobe za upravljanje otpadom,
18. Naslovna stranica Elaborata o procjeni nultog stanja prirode (tlo, površinske i podzemne vode, buka i zrak) radio je TQM doo Lukavac i
19. Dokaz o uplati Federalne upravne takse za izdavanje okolinske dozvole.
Službeno je po istom zatraženo očitovanje nadležnog kantonalnog ministarstvo i Općine Živinice dopisim od 09. 7. 2020. godine i 20.7.2020. godine.
Do danas nisu stigle bilo kakve primjedbe na dostupnu dokumentaciju za izdavanje okolišne dozvole, niti je javnost tražila javni uvid u spis.
Javno preduzeće „EKO-SEP“ d.o.o. Živinice ima i validno Rješenje o prethodnoj vodnoj dozvoli koje je izdala Agencija za vodno područje rijeke Save pod brojem UP-I-25-1-40-041-3/15 od 09.3.2015. godine u kojoj su propisani uvjeti izgradnje Regionalne sanitarne deponije u Živinicama koja je na temelju odgovora Agencije za vodno područje rijeke Save br. 40-658-2/20 od 19.5.2020. godine I dalje važeća.
Zahtjev za izdavanje okolišne dozvole je dao procjenu predloženog projekta na okoliš, utvrđuje mjere ublažavanja negativnih efekata na okoliš, te mjere monitoringa, te je ovo Federalno ministarstvo ocijenilo da je predmetni projekat okolišno prihvatljiv. 
Postupajući u naprijed navedenom upravnom postupku, a polazeći od odredbi o osnovnim obvezama investitora propisanim u čl. 67 Zakona o zaštiti okoliša, te uzimajući u obzir sadržaj Zahtjeva za izdavanje okolišne dozvole, Federalno ministarstvo je ocjenilo da će se propisanim mjerama i uvjetima postići odgovarajući, zakonom propisani stupanj zaštite okoliša, te je sukladno čl. 68. i 71 Zakona o zaštiti okoliša odlučeno kao u dispozitivu ovog Rješenja. 

Ovo rješenje je konačno i protiv njega nije dopuštena žalba. 

Protiv ovog rješenja može se pokrenuti upravni spor podnošenjem tužbe kod Kantonalnog suda  u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13) podnosilac zahtjeva je uplatio 250,00 KM na budžetski račun kod UNION banke d.d. Sarajevo.  
                                                                                                                      M I N I S T R I C A

                                                                                                                      Dr. Edita Đapo
Dostaviti: 

· Javno preduzeće „EKO-SEP“ d.o.o. Živinice 
· Općina Živinice
· Općina Kladanj
· Općina Banovići
· Ministarstvo prostornog uređenja i zaštite okolice, Tuzla

· Federalnoj upravi za inspekcijske poslove

· Sektor za okolinske dozvole
· Arhivi

